
GOUVÈNÈ CUOMO ANONSE PWOGRAM SIBVANSYON 25 MILYON DOLA POU 
PWOTEJE LEKÒL AK SANT GADRI NEW YORK LA YO KONT KRIM LAHÈN  

LAN AP AKSEPTE APLIKASYON KOUNYE A  
  

Finansman an pral Ranfòse Pwoteksyon ak Sekirite Lekòl ak Sant Gadri Elijib ki 
Patikilyèman Vilnerab yo Kont Krim Lahèn Potansyèl yo  

  
  
Jodi a, Gouvènè Andrew M. Cuomo te anonse aplikasyon pou lekòl ak sant gadri san bi 
likratif ki pa piblik yo, ki gen ladan sila yo ki gen sant kominotè ak mize kiltirèl san bi 
likratif ladan yo, ap aksepte aplikasyon kounye a pou pwogram Sibvansyon 25 milyon 
dola pou Pwoteje Kominote yo Kont Krim Lahèn lan (Securing Communities Against 
Hate Crimes Grant). Pwogram lan ap ofri sibvansyon pou ede ranfòse mezi sekirite yo 
epi ede prevni krim lahèn oswa atak kont etablisman sa yo akoz de ideyoloji yo, 
kwayans yo oswa misyon yo.  
  
“New York konnen divèsite li a se fòs li, epi antanke yon sèl pèp, nou gen zewo tolerans 
pou sila yo k ap chache itilize divizyon ak lahèn pou divize nou”, Gouvènè Cuomo te 
deklare. “Finansman an pral ede lekòl, sant gadri ak mize kiltirèl ki elijib yo a risk sibi 
krim lahèn akoz kwayans oswa misyon yo, pran mezi adisyonèl pou ogmante sekirite 
etablisman yo an yo epi kenbe kominote yo an sekirite. Avèk aksyon sa a, n ap fè yon 
lòt pa annavan anvè objektif pou vin gen yon New York ki pi an sekirite, ki pi solid, ak pi 
ekitab pou tout moun.”  
  
Sibvansyon an, Divizyon Sekirite Enteryè ak Sèvis Dijans yo (Division of Homeland 
Security and Emergency Services, DHSES) Eta a ap jere a, pral bay jiska 50,000 dola 
finansman adisyonèl pou bezwen fòmasyon sekirite yo, kamera, ak teknoloji depwent, 
ranfòse pòt yo, amelyore ekleraj ak lòt modènizasyon sekirite nan chak etablisman elijib 
yo. Òganizasyon an yo fonksyone nan plis pase yon etablisman gendwa soumèt jiska 
twa aplikasyon pou yon demand 150,000 dola. Delè pou soumèt aplikasyon pou prim 
sibvansyon sa yo se 18 Desanm 2017 a 4 è p.m.  
  
Komisè Divizyon Sekirite Enteryè ak Sèvis Dijans lan, Roger L. Parrino, Sr., te di, 
“Lekòl ak sant gadri a yo ta dwe yon kote pou timoun yo aprann ak devlope san danje. 
Mwen aplodi mezi Gouvènè Cuomo pran pou bay òganizasyon moun oswa gwoup yo 
ka sible akoz kwayans yo finansman sa a. Lè nou envesti nan sekirite timoun nou yo se 
yon envestisman n ap fè nan avni nou”.  
  

http://www.dhses.ny.gov/grants/nonprofit/hate-crimes.cfm#_blank


 

 

Pwogram Sibvansyon 25 milyon dola pou Pwoteje Kominote yo Kont Krim Lahèn lan se 
jis yon lòt eleman ankò nan kad efò apwofondi Gouvènè Cuomo te lanse pou konbat 
krim lahèn yo nan New York. Bidjè Eta pou Ane Fiskal 2018 la te tabli Inite Operasyonèl 
Kont Krim Lahèn lan (Hate Crimes Task Force) toupatou atravè eta a pou prevni 
ensidan menas, asèlman, ak vyolan ki baze sou patipri yo nan New York. Anplis de sa 
a, Inite Operasyonèl la pral travay ak lidè konte yo, pwokirè distri yo, lidè distri lekòl yo, 
depatman lapolis lokal yo ak lòt pati konsène enpòtan yo pou idantifye ak envestige 
krim lahèn motive yo ak tandans ki gen rapò ak pratik patipri, diskriminasyon ak 
vilnerabilite kominote yo anndan chak konte.  
  
Anplis de sa a, Gouvènè a te tabli yon liy asistans ak liy mesajri tèks atravè Divizyon 
Dwa Imen an (Division of Human Rights, DHR) pou moun ka fè rapò sou ensidan patipri 
ak diskriminasyon an yo. Lapolis Eta a, ki deja ap jere nenpòt zafè kriminèl potansyèl 
yo, ap kontwole mesaj tèks sa yo. Divizyon an ka mennen plis envestigasyon sou ka 
diskriminasyon ki nan kad Lwa sou Dwa Imen Eta New York la (New York State Human 
Rights Law). Gen yon prim 5,000 dola ki disponib tou pou tout enfòmasyon ki mennen 
nan arestasyon ak kondanasyon pou yon krim èn.  
  
Nou ankouraje tout Nouyokè ki fè eksperyans patipri oubyen diskriminasyon yo rele nan 
liy asistans gratis DHR an nan (888) 392-3644 soti 9 è a.m. rive 5 è p.m. Lendi-
Vandredi oswa tèks “HATE” (“LAHÈN”) nan 81336. Si w vle repòte yon krim oubyen 
krent pou sekirite w, rele 911 imedyatman.  
  
Enfòmasyon sou DHSES  
Divizyon Sekirite Enteryè ak Sèvis Dijans ak kat biwo li yo -- Anti-teworis, Jesyon Ijans, 
Prevansyon ak Kontwòl Dife, ak Entèwoperab ak Kominikasyon Ijans -- bay direksyon, 
kowòdinasyon ak sipò pou efò prevansyon, pwoteje kont, prepare pou, reponn a, ak 
rekipere kont teworis ak lòt katwastwòf natirèl ak sa moun fè, menas, dife ak lòt ijans 
yo. Pou jwenn plis enfòmasyon, ale sou paj Facebook DHSES, swiv @NYSDHSES sou 
Twitter, oswa ale sou dhses.ny.gov.  

